
તમને તમારા ડાયાબિટીસના વ્યવસ્થાપનમાં સહાય કરવા માટે ડાયાબિટીસ સેવામાં રિફર કરવામાં આવ્યા છે.
અમે સમજી શકીએ છીએ કે ડાયાબિટીસનું નિદાન થવું કેટલાક લોકો માટે ખૂબ મુશ્કેલ અને પડકારજનક હોઈ શકે છે.
આ પત્રિકા અમારી સેવાઓનો વધુમાં વધુ ઉપયોગ કેવી રીતે કરવો અને અમારી ઓફર કરવામાં આવતી સંભાળનો લાભ કેવી રીતે લેવો તેના માર્ગદર્શન માટે બનાવવામાં આવી છે, જેથી તમારી યાત્રા સરળ બને.
કૃપા કરીને આ પત્રિકા ધ્યાનપૂર્વક વાંચવા માટે તમારો સમય લો.

ડાયાબિટીસ શું છે?
ડાયાબિટીસ એ એક એવી સ્થિતિ છે જેમાં શરીર ઇન્સ્યુલિનની ઉણપને કારણે લોહીમાં શર્કરા (ગ્લુકોઝ) ના સ્તરને નિયંત્રિત કરવામાં અસમર્થ બને છે
ડાયાબિટીસના બે મુખ્ય પ્રકારો છે:
· ટાઇપ 1 ડાયાબિટીસ – જ્યારે શરીર ઇન્સ્યુલિન નામના હોર્મોનનું ઉત્પાદન કરી શકતું નથી, ત્યારે લોહીમાં શર્કરાના સ્તરો વધવાને કારણે તે થાય છે.
· ટાઇપ 2 ડાયાબિટીસ – જ્યારે શરીર પૂરતું ઇન્સ્યુલિન ઉત્પન્ન કરતું ન હોય અથવા ઉત્પન્ન કરવામાં આવેલું ઇન્સ્યુલિન જોઈએ એટલું અસરકારક ન હોય ત્યારે તે થાય છે. જો યોગ્ય રીતે તેનું વ્યવસ્થાપન ન કરવામાં આવે, તો મૂત્રપિંડની સમસ્યા, આંખને નુકસાન, પગની સમસ્યાઓ, સ્ટ્રોક અને હાર્ટ એટેક જેવી ગંભીર સ્વાસ્થ્ય સમસ્યાઓ ઊભી થઈ શકે છે.
સામાન્ય લક્ષણો:
· ખૂબ થાક અનુભવવો
· સતત તરસ લાગવી
· ઝાંખું દેખાવું
· જંઘામૂળ વિસ્તારની આસપાસ ખંજવાળ આવવી
· વારંવાર પેશાબ કરવા જવું, ખાસ કરીને રાત્રે
· ઈજા અથવા ઘામાં ધીમી રૂઝ આવવી

તમારી ડાયાબિટીસ માટેની અપોઇન્ટમેન્ટ
તમારી અપોઇન્ટમેન્ટ પર હાજર રહેવું તમારી સ્થિતિના વ્યવસ્થાપન માટે અત્યંત મહત્વપૂર્ણ છે.
જે તમારા સ્વાથ્ય પર નિયંત્રણ રહે તે માટે તે તમને તમારા GP અને ડાયાબિટીસ સ્પેશ્યાલિસ્ટ ટીમની સાથે કામ કરવાની તક આપે છે.
ડાયાબિટીસ સ્પેશ્યાલિસ્ટ નર્સોની ભૂમિકા:
અમારી નર્સો જટિલતાઓનું જોખમ ઘટાડી અને તમને ડાયાબિટીસને વધુ સારી રીતે સમજવામાં અને વ્યવસ્થાપન કરવામાં સહાય કરવા માટે શિક્ષણ પૂરૂં પાડે છે, 
અમે તમારી સારવાર યોજના વિશે માહિતીસભર નિર્ણયો લેવા માટે પણ તમને મદદ કરીએ છીએ.
અપોઇન્ટમેન્ટ:
તમારી અપોઇન્ટમેન્ટ પર નિયમિત રીતે હાજર રહેવાથી તમારી સ્વાસ્થ્ય સંબંધિત ચિંતાઓ અંગે નિષ્ણાત ટીમ સાથે ચર્ચા કરવાની તક મળે છે.
જો તમારે દુભાષિયા (ઇન્ટરપ્રિટર) ની જરૂર હોય, તો કૃપા કરીને અમને અગાઉથી જાણ કરો, જેથી અમે તમારા માટે તેમની વ્યવસ્થા કરી શકીએ.
રદ કરવું:
જો તમે તમારી અપોઇન્ટમેન્ટ પર હાજર ન રહી શકતા હો, તો કૃપા કરીને અમને 3 થી 5 દિવસ પહેલાં જાણ કરો, જેથી તે સમયગાળો બીજા કોઈને ઓફર કરી શકાય.

જો તમે રદ કરેલી અપોઇન્ટમેન્ટ સહિત સળંગ બે અપોઇન્ટમેન્ટ માટે ગેરહાજર રહો, તો તમને અમારી સેવામાંથી રજા આપીને તમારા GP પાસે પાછા મોકલવામાં આવશે.
જો જરૂર પડે તો તમારા GP તમને ફરી રિફર કરી શકે છે.
For more information, visit:
More information on Diabetes can be found at 
Diabetes.org.uk
www.wellnewham.org.uk 
Search; diabetes
Contact Information
Our Address: - Diabetes Unit, Shrewsbury Road Health Centre, Shrewsbury Road; London, E7 8QP.
Tel: 02079093624; Monday to Friday during working hours (9.00 am- 4.30 pm).
Bus Route: Buses 238, 325 and 376, Bus Stops M or S on Plashet Road.
Nearest Train station: East Ham Station (District and Hammersmith & City Line).  
Walking distance:  Approximately 7- 10 minutes from the station.
No parking available inside the premises.

